TAJUK KHUTBAH JUMAAT

Siri: 14/2023

AL-QURAN BUKAN SEKADAR DIBACA

16 Ramadan 1444 H
Bersamaan

7 April 2023

DIKELUARKAN OLEH:

JABATAN HAL EHWAL AGAMA
TERENGGANU

PERINGATAN:

Adalah diingatkan bahawa sebarang penambahan dan
pemindaan terhadap isi kandungan teks khutbah yang
telah disediakan oleh Jabatan Hal Ehwal Agama
Terengganu adalah DILARANG.

Khatib yang bertugas hendaklah menyemak kembali
RUKUN, AYAT AL-QURAN dan helaian muka surat yang
diterima. Pastikan teks dibaca terlebih dahulu sebelum
menyampaikan khutbah.




KHUTBAH PERTAMA

2

3 40 J) Gel3y 1555 T 1 pisg bl sl Joii sl & LS

ay ails 2 B | ilog i gliyy 60 1152 B0 O Agals
G Lk g aiviog i ko5 i3 6 (6 (oo 14l

Osakid 33315 Y 5358 Y5 Wil G A0 3851 ) Ste B LAk G

Saya berpesan kepada diri saya dan sidang jumaat, untuk bertagwa kepada Allah
dengan sebenar-benar tagwa. Janganlah kita meninggalkan bulan Ramadhan yang

mulia ini, tanpa kita meningkatkan ketagwaan kita kepada Allah SWT.
Sidang Jumaat yang dikasihi sekalian,

Bersempena sambutan hari Nuzul Quran, mimbar jumaat pada hari ini akan

membawa khutbah yang bertajuk;
“Al-Quran bukan Sekadar Dibaca”

Bulan Ramadhan merupakan bulan penurunan al-Quran, bulan di mana umat Islam
memperuntukkan masa untuk bertadarus al-Quran sebanyak mungkin, kerana

mendambakan pahala yang berlipat kali ganda.

Pada masa yang sama, kita sewajarnya berusaha untuk mentadabbur, kerana
itulah antara tujuan penurunan al-Quran, iaitu untuk diambil iktibar dan seterusnya

diamalkan isi kandungannya.



Firman Allah SWT dalam Surah Sad ayat 29:

Maksudnya: Inilah Kitab yang Kami turunkan kepadamu dengan keberkatan, untuk

mereka perhatikan ayat-ayatnya, dan agar orang yang berakal mengambil iktibar.

Tadabbur al-Quran bertujuan untuk menyedarkan atau menghidupkan hati agar
khusyuk ketika meneliti makna al-Quran. Hati boleh menjadi bergetar sehingga
menimbulkan rasa takut dan boleh menjadi tenang sehingga timbul perasaan
gembira ketika membaca al-Quran. Itulah cahaya hidayah yang dikurniakan Allah

SWT melalui kata-kata-Nya yang Maha Mulia.

Sidang Jumaat yang dikasihi,

Allah SWT memberi amaran kepada mereka yang tidak bertadabbur dengan al-

Quran sebagaimana firman Allah dalam ayat 24, Surah Muhammad:

Maksudnya: Maka adakah mereka sengaja tidak berusaha memahami serta

memikirkan isi Al-Qur'an? Atau telah ada di atas hati mereka kunci penutup?

Mereka yang tidak berusaha untuk bertadabbur dengan al-Qur'an, hati mereka
seperti terkunci untuk mendapat kebenaran, kerana tidak mengetahui dan

memahami kehendak isi kandungan al-Quran.



Sidang Jumaat yang dimuliakan Allah,

Saya menyeru kepada diri saya dan sidang jumaat sekalian untuk mula meneliti,
memahami dan seterusnya beramal dengan al-Quran melalui mentadabbur

maknanya.

Antara kelebihan mentadabbur al-Qur’an ialah:

1) Menyatukan Hati dan Fikiran ketika bertadarus

Hati dan fikiran akan bersatu apabila al-Quran dibaca dengan meneliti dan
memahami makna kandungannya. Kata-kata Allah yang mulia ini akan menyentuh
hati dan fikiran kita kerana kitab ini diturunkan untuk memberi teguran kepada

manusia.
2) Menambahkan Keimanan dan Ketagwaan

Firman Allah SWT dalam ayat 2 Surah al-Anfal:

Maksudnya: Sesungguhnya orang yang beriman itu apabila disebut nama Allah

gementarlah hati mereka; dan apabila dibacakan kepada mereka ayat-ayat-Nya,
menjadikan mereka bertambah iman, dan kepada Tuhan mereka jualah mereka

berserah.



3) Menangis kerana takut kepada Allah

Firman Allah SWT ayat 83 Surah al-Maidah:

Maksudnya: Dan apabila mereka mendengar apa yang diturunkan kepada Rasul,
kamu lihat mata mereka mencucurkan air mata disebabkan kebenaran yang
mereka ketahui. Mereka berkata: Wahai Tuhan kami, kami beriman. Oleh itu

tetapkanlah kami bersama orang yang menjadi saksi.
4) Gementar dengan Kemurkaan Allah

Apabila seseorang membaca al-Quran secara bertadabbur, hatinya akan bergetar
dan berasa takut akan azab dan kemurkaan Allah. Kesan daripada perasaan itu,

dia akan sentiasa berasa takut untuk melakukan apa jua yang dilarang Allah SWT.
5) Bergembira dengan janji Allah

Apabila seseorang membaca al-Quran secara bertadabbur, hati mereka akan
bahagia terhibur dan gembira dengan setiap janji yang Allah sebutkan. Ini kerana
janji yang disebutkan bukanlah kegembiraan yang sementara, bahkan ia

merupakan kebahagiaan yang kekal abadi di dalam syurga Allah SWT.

Sidang Jumaat yang diRahmati Allah sekalian

Kesimpulannya daripada khutbah hari ini, marilah kita mengambil pesanan

daripada Rasulullah SAW yang bermaksud:



“Al-Quran ini adalah hidangan Allah. Oleh itu nikmatilah hidangan Allah ini sepuas
hati kamu. Al-Quran ini adalah tali Allah (cahaya yang menjadi petunjuk), cahaya
yang terang dan ubat yang mujarab, penjaga bagi orang yang berpegang
dengannya, penyelamat bagi orang yang mengikutnya, sesiapa yang tersesat
akan dipandunya, sesiapa yang menyeleweng akan dibetulkan, keajaibannya
tiada henti, keagungan dan kemanisan bacaannya tidak akan terjejas walau
sekerap mana sekalipun diulang. Bacalah kerana Allah, kerana Dia akan
memberikan kamu ganjaran jika kamu membacanya setiap satu huruf sepuluh
ganjaran. Saya tidak katakan “Alif Laam Miim” itu satu huruf, tetapi “alif’ satu

huruf, “Laam” satu huruf dan “Miim” satu huruf.”

(Hadis Riwayat al-Hakim)

Maksudnya:Bulan Ramadan yang padanya diturunkan Al-Qur'an, menjadi petunjuk
bagi sekalian manusia, dan menjadi keterangan-keterangan yang menjelaskan
petunjuk, dan perbezaan (antara yang benar dan yang salah). Oleh itu, sesiapa di
antara kamu yang menyaksikan anak bulan Ramadan maka hendaklah ia berpuasa
dan sesiapa yang sakit atau dalam musafir (lalu ia berbuka) maka (wajib baginya
berpuasa) sebanyak hari yang tinggalkannya itu pada hari-hari yang lain. Allah
menghendaki kemudahan bagimu, dan tidak menghendaki kesukaran bagimu. Dan
supaya kamu cukupkan bilangan puasa (sebulan Ramadan), dan supaya kamu

membesarkan Allah kerana mendapat petunjuk-Nya, dan supaya kamu bersyukur.

(Surah Al-Baqgarah: 185)

KHUTBAH KEDUA

(]

O dghfy & &g,s ¥ adsg &0 ) d) ¥ of gl Gl o & A
mdxﬁcmuwgs%ruy,@.m U3y o 1062 B

z
-0 /o‘i

.
3
\
.
\
\
o

G3aas1 56 AE5 {0 14851 140 BLe B Asg
Sidang Jumaat yang dikasihi.

Marilah juga kita memperbanyakkan ucapan selawat dan salam kepada Rasulullah

SAW sebagaimana firman Allah dalam surah al-Ahzab ayat 56:

Ya Allah, wahai Zat Yang Maha Pengasih.

Hindarilah kami daripada segala malapetaka, bala bencana dan wabak penyakit,
daripada kekejian dan kemungkaran, daripada pelbagai persengketaan, kekejaman
dan huru hara, daripada kesulitan dan kesengsaraan, yang nampak mahupun yang

tersembunyi.

Sesungguhnya Engkau Maha Berkuasa atas segala sesuatu.

